
INTERNET NARSALAR (IOT) VA UNING RAQAMLI IQTISODIYOTGA 

TA’SIRI 

 

Giyazova Nozima Bayazovna 

Buxoro davlat universiteti Iqtisodiyot va turizm fakul’teti Iqtisodiyot kafedrasi dotsenti, i.f.f.d (PhD) 

Ibragimova Sabina Akmal qizi 

Buxoro davlat universiteti Iqtisodiyot va turizm fakulteti 2-bosqich talabasi 

 

Annotatsiya: Mazkur maqolada zamonaviy iqtisodiyotda muhim o‘rin egallayotgan Internet 

narsalar (IoT) texnologiyasining raqamli iqtisodiyot rivojlanishiga ko‘rsatayotgan ta’siri tahlil qilingan. 

IoT texnologiyalari ishlab chiqarish, xizmat ko‘rsatish va boshqa sohalarda avtomatlashtirish, real vaqt 

rejimida monitoring qilish, ma’lumotlar asosida tezkor va samarali qaror qabul qilish imkonini 

yaratmoqda. Internet narsalar joriy etilishi orqali resurslardan foydalanish samaradorligini oshirish, 

xarajatlarni qisqartirish va xizmat sifati yaxshilanishi kabi ijobiy iqtisodiy natijalar kuzatilmoqda. 

Kalit so‘zlar: Internet narsalar, raqamli iqtisodiyot, axborot-kommunikatsiya texnologiyalari, 

ishlab chiqarish, xizmat ko’rsatish, sanoat, industry 4.0, aqlli qurilmalar, avtomatlashtirish. 

Abstract: This article analyzes the impact of the Internet of Things (IoT) technology, which plays an 

important role in the modern economy, on the development of the digital economy. IoT technologies enable 

automation, real-time monitoring, and fast and effective decision-making based on data in production, 

service provision, and other sectors. The introduction of the Internet of Things has led to positive economic 

results, such as increased resource efficiency, cost reduction, and improved service quality. 

Keywords: Internet of Things, digital economy, information and communication technologies, 

production, service, digital transformation, smart devices, automation, globalization. 

 

So‘nggi yillarda raqamli iqtisodiyotning jadal rivojlanishi bilan bir qatorda, uning 

ajralmas qismi bo‘lgan Internet narsalar (IoT) texnologiyalari global iqtisodiy va ijtimoiy 

muhitda sezilarli o‘zgarishlarni yuzaga keltirmoqda.  

Ushbu texnologiyalar iqtisodiy jarayonlarni avtomatlashtirish va optimallashtirishda, 

shuningdek, zamonaviy raqobatbardosh va innovatsion iqtisodiyot shakllanishida asosiy 

omil sifatida namoyon bo‘layapti.  

Ushbu maqolada Internet narsalar texnologiyasining raqamli iqtisodiyot shakllanishi 

va rivojlanishidagi o‘rni, uning iqtisodiy samaralari, hamda kelajakdagi rivojlanish 

istiqbollari ilmiy jihatdan tahlil qilinadi. Shuningdek, IoT texnologiyalarining turli 

sohalarda qo‘llanilishining aniq misollari orqali uning amaliy ahamiyati ko‘rsatib beriladi. 

Bugungi globallashuv jarayonida texnologik taraqqiyot iqtisodiy faoliyatning barcha 

sohalariga kirib borib, ular samaradorligini yangi bosqichga olib chiqmoqda.  

Xususan, Internet narsalar (IoT) texnologiyasi raqamli iqtisodiyotning zamonaviy 

infratuzilmasida asosiy o‘rinni egallab, turli sohalarda — sanoat, transport, sog‘liqni 

saqlash, qishloq xo‘jaligi va xizmat ko‘rsatish tizimlarida keng qo‘llanilmoqda. IoT 

texnologiyalari ishlab chiqarish va xizmat ko‘rsatish jarayonlarini avtomatlashtirish, 

operatsion xarajatlarni kamaytirish, inson ishtirokini qisqartirish hamda mahsuldorlikni 



 

INNOVATION IN THE MODERN EDUCATION SYSTEM 

 

      119 

oshirish orqali iqtisodiy samaradorlikni ta’minlaydi. Masalan, “aqlli ishlab chiqarish” 

konsepsiyasi zavod va fabrikalardagi ishlab chiqarish jarayonlarini sun’iy intellekt va 

tarmoqqa ulangan sensorlar yordamida avtomatlashtirish imkonini beradi. 

XXI asrda raqamli texnologiyalar global iqtisodiyotni tubdan o‘zgartirib, yangi 

imkoniyatlar yaratmoqda. O‘zbekistonda ham raqamli transformatsiya jarayonlari izchil 

amalga oshirilmoqda. 2025 yilga kelib, mamlakatda IoT bozorining hajmi 802 million AQSh 

dollariga yetishi prognoz qilinmoqda. Bu ko‘rsatkich IoT texnologiyalarining 

iqtisodiyotdagi ahamiyati ortib borayotganini ko‘rsatadi. Avtomobil sanoati bu o’sishni 

qo’llab-quvvatlovchi asosiy soha bo’lishi kutilmoqda va taxminan 213,7 million dollar bozor 

qiymatiga hissa qo’shadi. Umumiy IoT bozori 2025-2029 yillarda yillik o’sish sur’ati 7,94% 

ni tashkil etadi va 2029 yilga kelib 1,089 milliard dollarga yetishi prognoz qilinmoqda12. 

Raqamli iqtisodiyotning rivojlanishi O‘zbekistonda turli sohalarda sezilarli o‘zgarishlarga 

olib kelmoqda. 

Qishloq xo’jaligi sohasida Internet buyumlari (IoT) texnologiyalari jadal 

rivojlanmoqda va bu texnologiyalar dehqonchilikning samaradorligini oshirish, resurslarni 

tejash va barqaror ishlab chiqarishni ta’minlashda muhim rol o’ynamoqda. 

 
1-rasm. O‘zbekiston qishloq xo‘jaligi sohasida IoT texnologiyalaridan foydalanishning 

yillik o‘sish ko‘rsatkichi.13 

2021-yildan 2024-yilgacha O‘zbekistonning qishloq xo‘jaligida Internet narsalari 

texnologiyalaridan foydalanish darajasi foizda ifodalangan. 2018-yilda bu ko‘rsatkich atigi 

5% ni tashkil qilgan bo‘lsa, 2024-yilga kelib 45% ga yetdi. Bu o‘sish qishloq xo‘jaligida 

raqamli transformatsiya va innovatsion texnologiyalarni joriy etish bilan bog‘liq. (1-rasm) 

IoT texnologiyalari orqali to’plangan ma’lumotlar, masalan, tuproq namligi, ob-havo 

sharoitlari va ekinlarning holatini kuzatish imkoniyatlari fermerlarga aniq qarorlar qabul 

qilishda yordam beradi. Bunga misol qilib UzAgroTech — O‘zbekistonda qishloq xo‘jaligida 

yuqori texnologiyalarni joriy etishga yo‘naltirilgan korxonani keltirish mumkin. 

UzAgroTech kompaniyasi IoT texnologiyalarini qo‘llash orqali fermerlarga o‘z ekinlarini 

samarali boshqarish imkoniyatini taqdim etadi. Kompaniya tuproqni tahlil qilish, ekinlarni 

monitoring qilish va sug‘orish tizimlarini optimallashtirish uchun IoT qurilmalarini ishlab 

                                           
12 Statista. (2024). Uzbekistan IoT Market Size Forecast 2025. https://www.statista.com 
13 Statista. (2024). Uzbekistan IoT Market Size Forecast 2025. Retrieved from 

chiqadi. UzAgroTech mahsuldorlikni oshirish va xarajatlarni kamaytirish orqali qishloq 

xo‘jaligi sohasida ilg‘or innovatsiyalarni joriy etmoqda. Masalan, o‘simliklarning o’sishi va 

rivojlanishiga eng mos bo‘lgan harorat va namlik darajasini internet buyumlarini qo’llash 

orqali 2019 yil qishloq xo’jaligida hosildorlikni 15-20% gacha oshganini ko’rish mumkin.14 

Bu esa ishlab chiqarish xarajatlarini kamaytirish va resurslardan samarali foydalanishga olib 

keladi. Bundan tashqari, avtomatlashtirilgan tizimlar yordamida o‘simliklarga pestitsidlar 

yoki o‘g‘itlar aniqlangan miqdorda va faqat zarur bo‘lgan joylarga to‘g‘ri ravishda tarqatiladi. 

Bu esa kimyoviy moddalar miqdorini kamaytirish va ekologik xavfsizlikni ta’minlashga 

yordam beradi. 

Sog’liqni saqlash sohasida IoT texnologiyalarining rivojlanishi va qo’llanilishi tibbiyot 

tizimini tubdan o’zgartirib yubordi. Internet narsalar (IoT) asosan turli xil qurilmalar va 

sensorlarning o’zaro bog’lanishini ta’minlaydi va ular yordamida real vaqt rejimida 

ma’lumotlarni to’plash, tahlil qilish va uzatish imkonini yaratadi. IoT texnologiyalari 

bemorlarning salomatligini real vaqt rejimida kuzatish imkoniyatini beradi. Buning uchun 

tibbiy qurilmalar, masalan, yurak urishini, qon bosimini, tana haroratini va boshqa jismoniy 

parametrlarni o’lchaydigan sensorlar ishlatiladi. Bu qurilmalar bemorning holatini doimiy 

ravishda tahlil qilib, ma’lumotlarni shifokorlarga yoki maxsus dasturiy ta’minotga uzatadi. 

Misol sifatida, yurak ritmi va qon bosimi kabi parametrlarni o’lchovchi IoT qurilmalari 

mavjud bo’lib, ular bemorning holatini muntazam ravishda tahlil qilish va ogohlantirish 

tizimlari orqali tezda javob berish imkonini beradi. Bu, ayniqsa, yurak kasalliklari bilan 

og’rigan bemorlar uchun muhimdir, chunki ular uchun kasallikning oldini olish va unga 

tezkor javob berish hayot-mamot masalasini hal qilishi mumkin. 

 
2-rasm. O‘zbekiston sog’liqni saqlash sohasida raqamli texnologiyalar joriy etilishining 

ko‘rsatkichlari15 

IoT texnologiyalarining sog’liqni saqlash sohasida qo’llanilishi jadal rivojlanmoqda. 

Global IoT tibbiy asbob-uskunalar bozorining 2020 yildan 2025 yilgacha 26,8 milliard 

dollardan 54,5 milliard dollargacha o’sishi prognoz qilinmoqda16. O’zbekistonda ham IoT 

texnologiyalari sog’liqni saqlash tizimida faol qo’llanilib, 2018-yildan 2024-yilgacha sezilarli 

                                           
14 Grand View Research.https://www.grandviewresearch.com/ 
15 Statista. (2024). Uzbekistan IoT Market Size Forecast 2025. Retrieved from 
16 MarketsandMarkets. “IoT Medical Devices Market by Product, Type, Connectivity Technology, End User — Global Forecast to 2025.” MarketsandMarkets, 2020. 

darajada oshdi. Ushbu davr mobaynida IoT texnologiyalaridan foydalanish darajasi 3% dan 

42% ga yetdi. Bu o‘sish sog‘liqni saqlash tizimining raqamlashtirilishi, tibbiy xizmatlarning 

avtomatlashtirilishi va masofaviy sog‘liqni saqlash xizmatlariga bo‘lgan talabning ortishi 

bilan bog‘liq. (2-rasm) 

Sanoat sohasida internet narsalar (IoT) texnologiyalari inqilobiy o‘zgarishlarga sabab 

bo‘lmoqda. IoT ishlab chiqarish sohasida Industry 4.0 kontseptsiyasining asosi hisoblanadi.   

Ular ishlab chiqarish jarayonlarini avtomatlashtirish, real vaqt rejimida monitoring 

qilish, resurslardan samarali foydalanish va mahsulot sifatini oshirish imkonini beradi. 

An’anaviy ishlab chiqarish tizimlarida ma’lumotlar ko‘pincha qo‘lda yig‘iladi, bu esa inson 

xatoliklariga olib kelishi mumkin. IoT qurilmalari yordamida esa ma’lumotlar avtomatik 

ravishda va real vaqt rejimida yig‘iladi, bu esa tahlil uchun aniq va ishonchli ma’lumotlar 

bazasini yaratadi. Bundan tashqari aqlli sensorlar va qurilmalar yordamida uskunalarning 

ishlash holati doimiy kuzatib boriladi, bu esa nosozliklarni oldindan aniqlash va ularni 

bartaraf etish imkonini beradi. 

O‘zbekistonda IoT texnologiyalarini sanoat sohasida joriy etish bo‘yicha bir qator 

ishlar amalga oshirilmoqda. Masalan, Telemetry kompaniyasi sanoat avtomatizatsiyasi va 

IoT yechimlarini ishlab chiqish va joriy etish bilan shug‘ullanadi. Bundan tashqari, 

O‘zbekistonda IoT texnologiyalari bo‘yicha xizmat ko‘rsatuvchi kompaniyalar soni ortib 

bormoqda. Masalan, Mimsoft kompaniyasi IoT yechimlarini ishlab chiqish va joriy etish 

bilan shug‘ullanadi. Shuningdek, O‘zbekiston hukumati tomonidan sanoat sohasini 

raqamlashtirish va IoT texnologiyalarini joriy etish bo‘yicha strategiyalar ishlab 

chiqilmoqda. Masalan, “Raqamli O‘zbekiston – 2030” strategiyasi doirasida sanoat 

tarmoqlarini raqamlashtirish va IoT texnologiyalarini joriy etish rejalashtirilgan.17 

 
3-rasm. IoT texnologiyalarining O‘zbekiston sanoat sohasiga integratsiya jarayoni.18 

O‘zbekistonda sanoatda IoT texnologiyalari eng ko‘p avtomatlashtirish (30%) va 

monitoring (25%) jarayonlarida tatbiq etilmoqda. Bu esa sanoat tizimlarining raqamli 

transformatsiyaga yuz tutayotganini, ishlab chiqarish samaradorligini oshirish hamda inson 

omilini kamaytirish orqali aniqlik va barqarorlikni ta’minlashga xizmat qilayotganini 

ko‘rsatadi. Sifat nazorati (20%) va resurslardan samarali foydalanish (15%) bo‘yicha 

                                           
17  O’zbekiston Respublikasi prezidentining “«Raqamli O’zbekiston - 2030» strategiyasini tasdiqlash va uni samarali amalga oshirish chora-tadbirlari to’g’risida”gi 

Farmoniga 1-ilova “Raqamli O’zbekiston - 2030” strategiyasi. 
18 O‘zbekiston Respublikasi Raqamli texnologiyalar vazirligi 

ko‘rsatkichlar ham ushbu texnologiyalar raqamli nazorat va tejovchanlik vositasi sifatida 

qo‘llanilayotganini bildiradi. Ta’minot zanjiri boshqaruvida esa IoT nisbatan kamroq (10%) 

ulushga ega bo‘lib, bu sohaga texnologik yechimlarning joriy etilishi bosqichma-bosqich 

kechayotganini anglatadi. Umuman olganda, grafik ma’lumotlari sanoatning innovatsion 

rivojlanishida IoT texnologiyalarining muhim rol o‘ynayotganini isbotlaydi. 

Kompyuterlar, sensorlar va tarmoqlarni birlashtirib qurilmalarni kuzatish va 

boshqarish konsepsiyasi o‘nlab yillar davomida mavjud bo‘lgan bo‘lsa-da, so‘nggi yillarda 

asosiy texnologik yutuqlar va bozor tendensiyalarining uyg‘unlashuvi “Internet narsalari” 

(IoT) kontseptsiyasini yangi iqtisodiy bosqichga olib chiqmoqda. 

IoT texnologiyalari nafaqat texnik rivojlanishni, balki global va milliy iqtisodiyotlarda 

raqamli transformatsiyani chuqurlashtirmoqda. Ushbu texnologiyalar to‘liq o‘zaro 

bog‘langan “aqlli” tizimlarni yaratish orqali sanoat, qishloq xo‘jaligi, transport, sog‘liqni 

saqlash va xizmat ko‘rsatish sohalarining iqtisodiy samaradorligini oshirishga xizmat 

qilmoqda. Bunday sharoitda obyektlar va atrof-muhit, obyektlar va insonlar o‘rtasidagi 

aloqalar iqtisodiy jarayonlarning yaxlit va doimiy ravishda bog‘langan tarmoq shaklida 

shakllanishiga olib kelmoqda. Internet narsalarining barcha qurilmalarni global tarmoqqa 

ulash orqali har bir iqtisodiy subyekt va korxona faoliyatini raqamlashtirish ehtimoli, 

“onlayn” iqtisodiyot konsepsiyasini tubdan o‘zgartirib, raqobatbardoshlik va innovatsion 

salohiyatni oshirish imkonini beradi. 

Internet Society (Internet Jamiyati) ta’kidlaganidek, Internet narsalari texnologiyalari 

insonlar va tashkilotlarning shaxsiy, ijtimoiy va iqtisodiy faoliyatlarini tarmoqli 

texnologiyalar orqali o‘zaro bog‘liq holda rivojlantirish tendensiyasini anglatadi. IoT 

texnologiyalaridan maksimal iqtisodiy foyda olish va ularning keltirib chiqarishi mumkin 

bo‘lgan iqtisodiy xavflarni kamaytirish uchun, ushbu texnologiyalar imkoniyatlarini va 

tahdidlarini bir-biriga qarshi qo‘yish o‘rniga, ularni chuqur o‘rganish, xolis muloqot olib 

borish va turli manfaatdor tomonlar o‘rtasida samarali hamkorlikni rivojlantirish muhim 

ahamiyat kasb etadi.  

Ayniqsa, rivojlanayotgan mamlakatlar, jumladan, O‘zbekiston kabi davlatlar uchun 

IoT texnologiyalarining to‘g‘ri joriy etilishi iqtisodiy o‘sish sur’atlarini oshirish, ishlab 

chiqarish samaradorligini kuchaytirish, xizmat ko‘rsatish sifatini yaxshilash va umumiy 

raqamli transformatsiyani jadallashtirish imkonini beradi. 

